
నవనాథచరిత్ర









దనకుఁ జెప్పిరి చెప్పు ◆ తథ్య మింకన్న

నొక్కక, స్రుక్కక ◆ నుసలక భీతి

దక్కక తన దిట్ట ◆ తనము దీపింప

బలికెఁ జిత్రాంగి తాఁ ◆ బన్ని నమాయ

తెలియ నీరాత్రి ◆ ...... ...... ...... ......

...... ...... ...... ..... ర ◆ త్నాంగి దేవియును

దలవరులకు నెల్లఁ ◆ దగులంచ మిచ్చి

తనతనూభవుబారి ◆ తలఁగంగఁజేసె

నని ప్రియుం గనుఁబ్రామి ◆ యాకాశవాణి

నొకటి గల్పించి దు ◆ రుక్తులు గొన్ని

ప్రకటించి తనుఁ జంపఁ ◆ బన్నినయట్టి

నాటకం బనుట మా ◆ నవనాథ నీకుఁ

దేట తెల్లంబు సం ◆ దేహంబులేదు

కాకున్న రాత్రి యీ ◆ గతిఁ బల్కినట్టి

యాకాశవాణి యెం ◆ దరిగె నేఁ డనుచు

ధాత్రీశుతో నెదుర్ ◆ తాటించి నిలిచి

చిత్రాంగి పలుకునా ◆ చిత్రంబులోన

నాకాశవాణి యి ◆ ట్లనియె నరేంద్ర

నీకుమారుని రూప ◆ నిర్జితకంతు

నతిమోహమున ఱెప్ప ◆ లార్పక చూచి

బతిమాలి చిత్రాంగి ◆ భావసంభవుఁడు

గడు వాఁడిచిగురాకుఁ ◆ గత్తిచేఁదాల్మి

గడిబాలు? గావింపఁ ◆ గ్రమ్మఱ రతికిఁ

జిత్తంబు లోపలఁ ◆ జీకాకుపఱచు

తత్తరంబునఁ బట్టఁ ◆ దమకించుటయును

రతిబోణి నీవు మా ◆ రత్నాంగి మాఱు

మతిదప్పి యిట్ల ◆ మానంబు విడిచి

పాపంబు[1]గట్టుక ◆ పైఁబడఁ జాలుఁ

బోపొమ్మనుచుఁద్రోచి ◆ పోయిన నలిగి

కొనగోళ్లతోఁ జను ◆ గుబ్బలు వ్రచ్చి

కొని నీకు గణఁక నె ◆ క్కొనఁ గుమారకుని

చేఁతగాఁ జూపి చే ◆ సిన బూమె లెల్ల




	↑ పాపంబుగట్టక.

